
Aktvendimi i datës 20 shkurt 2014 – AC-I.-13-0233
Rrethanat faktike dhe procedurale: [1] Më 04 dhjetor 2013, e paditura (ankuesja) kishte parashtruar ankesë kundër Aktgjykimit të Kolegjit të Specializuar të DHPGJS-së C-IV-12-0039, të datës 12 nëntor 2013, duke e kundërshtuar atë si jo i drejtë dhe të pa bazuar. Sipas ankuesit, vendimi i Autoritetit të Likuidimit nuk është i paqartë, dhe se me aktgjykimin e kundërshtuar është shkel neni 70.4 të Shtojcës dhe se rasti nuk është e lejuar në bazë të ligjit që të kthehet tek Autoriteti i Likuidimit për rivendosje [ri-ushrimin e zgjedhjes administrative]. 
[2] Me aktgjykimin e kundërshtuar, Kolegji i Specializuar i DHPGJS-së e kishte shfuqizuar aktvendimin e Autoritetit të Likuidimit për të cilin thuhej se është i paqartë dhe konfuz, sa i përket dispozitivit dhe arsyetimit. Autoriteti i  Likuidimit e kishte refuzuar kërkesën e paditësit për komprenzimin e pagave të papaguara, me arsyetimin se kërkesa ishte parashkruar dhe se nuk kishte bashkangjitur asnjë provë për të dokumentuar se ai ishte ankuar kundër vendimit për largimin e tij nga puna.
[3] Më 23 dhjetor 2013, Kolegji i Ankesave i DHPGJS-së e kishte dërguar ankesën për përgjigje tek paditësi.

[4] Më 03 shkurt 2013 paditësi  në përgjigjen e vetë thekson se ankesa e AKP-së është e pabazuar, sepse ajo përmban të njëtat cështje të theksuar në vendimin e atakuar. Paditësi thekson se refuzimi i AKP-së bazohet gjithnjë në nenin 608 të Ligjit të Punës së Bashkuar, se kinse paditësi nuk ka parashtruar asnjë provë se është kundërshtuar vendimi për largimin e tij nga puna dhe se na qenka parashkruar kërkesa.
[5] Paditësi ka parashtruar edhe një herë së bashku me përgjigjen edhe padinë e parashtruar më 10.07.1992, me të cilën kishte kundërshtuar ndërprerjen e marrëdhënies së punës. Ai pretendon se i ka shfrytëzuar të gjitha mjetet juridike me rastin e largimit të tij nga puna.
Arsyetimi Ligjor: [6] Ankesa është e bazuar

[7] Bazuar në nenin 64.1 të shtojcës, Kolegji i Apelit i DHPGJS-së vendosi që të mos e mbajë pjesën gojore të procedurës.

[8] Kolegji i Ankesave konsideron se asnjë dispozitë e ligjit të aplikueshëm në DHPGJS nuk determinon mundësinë e dërgimit në rivendosje [korrekt: ri-ushtrimin e zgjedhjes administartive] (te Autoriteti i Likuidimit) të çështjeve që duhet të gjykohen sipas ankesave të palëve ndaj vendimeve të Autoritetit të Likuidimit.
[9] Me aktgjykimin e kundërshtuar, Kolegji i Specializuar i DHPGJS-së kishte vendosur që ta kthej lëndën në rivendosje tek Autoriteti i Likuidimit , pa e mbështetur këtë vendim në asnjë dispozitë ligjore.
[10] Procedurën lidhur me ankesat ndaj  vendimeve të Autoritetit të Likuidimit e rregullon neni 70 i Shtojcës. Paragrafi 4 i këtij neni është një dispozitë shteruese [korrekt: dispozitë me një listë shteruese], e cila nuk i jep asnjë mundësi tjetër gjykatës, pos, “vërtetimit, shfuqizimit dhe ndryshimit të vendimit të Autoritetit të Likuidimit”. Kolegji i Specializuar i DHPGJS-së e ka shfuqizuar vendimin e një organi administrativ (Komisionit të Likuidimit), me arsyetimin se ai vendim ka qenë i “pa qartë dhe kontradiktor”. Në këtë rast, Kolegji i Specializuar i DHPGJS-së është dashur të vendos në merita të ankesës, e jo ta kthej “në rivendosje”. Kthimi në rivendosje nga ana e Gjykatës, një organi administrativ nuk është kërkesë e nenit 70.4 të Shtojcës. Çështja e kontestuar nuk është një çështje administrative që duhet të zgjidhet në bazë të ligjit për konflikte administrative, në bazë të cilit ligj Gjykata, ka mundësi pos tjerash edhe ta kthen në rishqyrtim, tek organi administrativ. Kjo çështje është çështje lëndore e juridiksionit të DHPGJS, dhe kjo çështje fillimisht zgjidhet në rrugë administrative në procedurë administrative nga Komisioni i Likuidimit të AKP-së, e pastaj kur shterohen mjetet e palës  në procedurë administrative, në bazë të nenit 70.2 të Shtojcës hapet procedura gjyqësore në Kolegjin e Specializuar për likuidime pranë DHPGJS-së. Kolegji duhet të merr vendim për ‘vërtetim’, ‘shfuqizim’, apo ‘ndryshim’ të vendimit të kundërshtuar. Kjo dispozitë ligjore për shkak të natyrës specifike të çështjes nuk i jep autoritetin Gjykatës që çështjen ta kthen prapë tek organi administrativ, siç ndodh te konfliktet administrative, por duhet  të vendos vet në meritat e ankesës dhe ta zgjedhë çështjen e kërkesës së ngritur.
[11] Për këtë arsye, por edhe arsye tjera procedurale në vendimmarrjen e Kolegjit të Specializuar(një cështje krejtësisht procedurale ka vendosur me aktgjykim) “Aktgjykimi” i kundërshtuar, nuk mund të qëndroj si i tillë, andaj duhet të anulohet dhe lënda duhet të kthehet në rigjykim [tek Kolegji i Specializuar]. 
[12] Kolegji i Specializuar duhet që në rigjykim të vendos në merita të ankesës, duke kërkuar nga palët precizimin dhe qartësimin e cështjeve të cilat Kolegji i Specializuar i ka pasur të pa qarta.

